
	N /27.2/21969-2022

	Նախագծով նախատեսվում է մշակույթի և արվեստի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2022 թվականի ամառային զորակոչից տարկետում տալ մինչև 2024 թվականի ամառային զորակոչը: 
Նախագծի հիմնավորման համաձայն՝ Նախագծի ընդունման անհրաժեշտությունը պայմանավորված է մշակույթի և արվեստի բնագավառներում նշանակալի նվաճումներ ունեցող քաղաքացիներին  հնարավորություն ընձեռելու կատարելագործելու մասնագիտական հմտությունները, ինչպես նաև հանրահռչակելու հայկական կատարողական արվեստը միջազգային հարթակներում:
Հայաստանի Հանրապետության կառավարության 2018 թվականի ապրիլի 12-ի N 457-Ն որոշմամբ հաստատված կարգի 6-րդ կետի համաձայն՝ մշակույթի և արվեստի բնագավառներում նշանակալի նվաճումներ ունեցող են համարվում՝
1) կատարողական արվեստի բնագավառի մրցութային կարգով անցկացվող միջազգային հեղինակավոր՝ առնվազն մեկ նախագծի (մրցույթներ, մրցանակաբաշխություններ, փառատոներ, ցուցահանդեսներ) հաղթող կամ մրցանակակիր դարձած ու մշակույթի և արվեստի բնագավառներում օրենքով սահմանված կարգով Հայաստանի Հանրապետության պատվավոր կոչում ստացած քաղաքացիները.
2) կատարողական արվեստի բնագավառի մրցութային կարգով անցկացվող միջազգային հեղինակավոր՝ առնվազն երկու նախագծերի (մրցույթներ, մրցանակաբաշխություններ, փառատոներ, ցուցահանդեսներ) հաղթողներ կամ մրցանակակիրներ դարձած քաղաքացիները.
3) միջազգային հեղինակավոր հարթակներում (բեմերում) և խոշոր միջոցառումներում (փառատոներ, համերգներ, ցուցահանդեսներ) պարբերաբար հանդես եկող քաղաքացիները:
Նույն կարգի 7-րդ կետի համաձայն՝ սույն կարգի 6-րդ կետում նախատեսված պայմանները բավարարող քաղաքացուն Հայաստանի Հանրապետության կառավարության որոշմամբ տարկետում տրվում է երկու տարի ժամկետով, սակայն ոչ ավելի, քան մինչև քաղաքացու 26 տարին լրանալու օրը:
Այս առումով հարկ է նշել, որ Նախագծին կից ներկայացրած փաստաթղթերում բացակայում են Նախագծով ներկայացված քաղաքացիների նշանակալի նվաճումներ ունենալու փաստը հաստատող փաստաթղթերը, ուստի դրանց բացակայության արդյունքում հնարավոր չէ գնահատել Նախագծի ընդունման նպատակահարմարությունը:
Միևնույն ժամանակ հարկ է նշել, որ Նախագծում անհրաժեշտ է նախատեսել դրույթ, համաձայն որի՝ Նախագծի 1-ին կետի 1-ին ենթակետով նախատեսված քաղաքացու նկատմամբ տարկետումը գործելու է մինչև նրա 26 տարին լրանալու օրը, իսկ 1-ին կետի 3-րդ ենթակետով ներկայացված քաղաքացուն հնարավոր չէ տարկետում տրամադրել մինչև 2024 թվականի ամառային զորակոչը, նկատի ունենալով, որ նրա 26 տարին լրանալու է 2023 թվականի նոյեմբերի 2-ին:
Վերոգրյալը հաշվի առնելով գտնում ենք, որ ներկայացված տարբերակով Նախագծի ընդունումը խնդրահարույց է վերոնշյալ կարգավորումների տեսանկյունից:

	





















Ընդունվել է


Ընդունվել է մասնակի
Նախագծի 1-ին կետի 1-ին ենթակետը թողնվել է անփոփոխ՝ հաշվի առնելով այն հանգամանքը, որ քաղաքացի Նավասարդ Հակոբյանի տարկետման ավարտը համընկնում է վերջինիս 26 տարին լրանալու օրվա հետ, այսինքն երկու դեպքում էլ տարկետումը տրվելու է մինչև 2024 թվականի ամառային զորակոչը, իսկ 3-րդ ենթակետը խմբագրվել է նոր՝ 2-րդ կետով:


	1. ՀՀ արդարադատության նախարարություն
	30.05.2022թ.

	
	N /27.2/23410-2022

	Նկատի ունենալով, որ Հայաստանի Հանրապետության կառավարության 2018 թվականի ապրիլի 12-ի N 457-Ն որոշմամբ հաստատված կարգի (այսուհետ՝ Կարգ) 7-րդ կետի համաձայն՝ սույն Կարգի 6-րդ կետում նախատեսված պայմանները բավարարող քաղաքացուն Հայաստանի Հանրապետության կառավարության որոշմամբ տարկետում տրվում է երկու տարի ժամկետով, սակայն ոչ ավելի, քան մինչև քաղաքացու 26 տարին լրանալու օրը՝ անհրաժեշտ է Նախագծի 2-րդ կետի «2023 թվականի ձմեռային զորակոչը» բառերը փոխարինել «մինչև նրա 26 տարին լրանալու օրը» բառերով:

	
Ընդունվել է



	3. ՀՀ պաշտպանության նախարարություն

	07.06.2022թ.

	
	N ՊՆ/510/2739-2022


	2022 թվականի մայիս 12-ի Ձեր N 01/18.2/10729-2022 գրության առնչությամբ հայտնում եմ, որ «Մշակույթի և արվեստի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2022 թվականի ամառային զորակոչից տարկետում տալու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	

Ընդունվել է



